


МОНГОЛ УЛСЫН ИХ ХУРЛЫН 20201 ОНЫ ХАВРЫН ЭЭЛЖИТ ЧУУЛГАНЫ  
ХҮНД ҮЙЛДВЭРЛЭЛИЙН ДЭД ХОРООНЫ 3 ДУГААР САРЫН 24-НИЙ ӨДӨР /ЛХАГВА ГАРАГ/-ИЙН ХУРАЛДААНЫ 
ТЭМДЭГЛЭЛИЙН ТОВЬЁГ

	№
	Баримтын агуулга
	Хуудасны дугаар

	1
	Хуралдааны товч тэмдэглэл	
	1-2

	2
	Дэлгэрэнгүй тэмдэглэл
	3-14

	
	1.Хүнд үйлдвэрийн салбарын талаарх Уул уурхай хүнд үйлдвэрийн дэд сайдын мэдээлэл
	[bookmark: _GoBack]3-8

	
	2.Дэд хороооны төлөвлөгөө батлах тухай асуудал
	9-14






































      










   Монгол Улсын Их Хурлын 2021 оны хаврын ээлжит чуулганы
Хүнд үйлдвэрлэлийн дэд хорооны 3 дугаар сарын 24-ний өдөр
 /Лхагва гараг/-ийн хуралдааны товч тэмдэглэл

Хүнд үйлдвэрлэлийн дэд хорооны дарга Г.Тэмүүлэн ирц, хэлэлцэх асуудлын дарааллыг танилцуулж, хуралдааныг даргалав.

Коронавируст халдвар /КОВИД-19/-ын цар тахлын нөхцөл байдалтай холбогдуулан Засгийн газраас Гамшгаас хамгаалах тухай хуулийн дагуу өндөржүүлсэн бэлэн байдлын зэрэгт шилжүүлсэн тул Монгол Улсын Их Хурлын чуулганы хуралдааны дэгийн тухай хуулийн 6 дугаар зүйлд зааснаар Дэд хорооны хуралдааныг цахим хэлбэрт шилжүүлж, Дэд хорооны дарга Г.Тэмүүлэн “Их эзэн Чингис хаан” танхимаас, бусад гишүүд MyParliament программ болон цахим хуралдааны программыг ашиглан Дэд хорооны хуралдаанд цахимаар оролцов.

Хуралдаанд ирвэл зохих 7 гишүүнээс 5 гишүүн цахим хуралдааны программын ирцэд бүртгүүлж, 71.4 хувийн ирцтэйгээр хуралдаан 14 цаг 25 минутад Төрийн ордны “Их эзэн Чингис хаан” танхимд эхлэв.
	
	Чөлөөтэй: Б.Чойжилсүрэн. 

	Нэг.Хүнд үйлдвэрийн салбарын талаарх Уул уурхай, хүнд үйлдвэрийн дэд сайдын мэдээлэл

Хэлэлцэж буй асуудалтай холбогдуулан Уул уурхай, хүнд үйлдвэрийн дэд сайд О.Батнайрамдал, Уул уурхай, хүнд үйлдвэрийн яамны Хүнд үйлдвэрлэлийн бодлогын газрын дарга Д.Даваадорж, мөн газрын Дэд бүтцийн хэлтсийн дарга С.Сүхбат нар “Их эзэн Чингис хаан” танхимаас оролцов.

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн референт Б.Баярсайхан, А.Нарантуяа, Үйлдвэржилтийн бодлогын байнгын хороо хариуцсан ахлах зөвлөх Б.Гандулам нар байлцав.

Уул уурхай, хүнд үйлдвэрийн дэд сайд О.Батнайрамдал Хүнд үйлдвэрийн салбарын талаар мэдээлэл хийв.

Мэдээлэлтэй холбогдуулан Улсын Их Хурлын гишүүдээс асуулт, санал гараагүй болно.

	Дэд хорооны хуралдаанд Уул уурхай, хүнд үйлдвэрийн дэд сайд О.Батнайрамдал Хүнд үйлдвэрийн салбарын талаар мэдээлэл хийлээ.

	Уг асуудлыг 14 цаг 48 минутад хэлэлцэж дуусав.

Хоёр.Дэд хорооны төлөвлөгөө батлах тухай асуудал

Хэлэлцэж буй асуудалтай холбогдуулан Уул уурхай, хүнд үйлдвэрийн дэд сайд О.Батнайрамдал, Уул уурхай, хүнд үйлдвэрийн яамны Хүнд үйлдвэрлэлийн бодлогын газрын дарга Д.Даваадорж, мөн газрын Дэд бүтцийн хэлтсийн дарга С.Сүхбат нар “Их эзэн Чингис хаан” танхимаас оролцов.

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн референт Б.Баярсайхан, А.Нарантуяа, Үйлдвэржилтийн бодлогын байнгын хороо хариуцсан ахлах зөвлөх Б.Гандулам нар байлцав.

Дэд хорооны дарга Г.Тэмүүлэн Дэд хорооны 2021 онд хэрэгжүүлэх ажлын төлөвлөгөөг танилцуулав.

Төлөвлөгөөтэй холбогдуулан Улсын Их Хурлын гишүүдээс асуулт, санал гараагүй болно.

Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу санал хураалтыг MyParliament программыг ашиглан цахим хэлбэрээр явуулав. 

Г.Тэмүүлэн: Дэд хорооны 2021 онд хэрэгжүүлэх ажлын төлөвлөгөөг батлах санал хураалт явуулъя.

Зөвшөөрсөн:	1
	Татгалзсан:		5 
	Бүгд:			6
	16.1 хувийн саналаар дэмжигдсэнгүй.

Дэд хорооны 2021 онд хэрэгжүүлэх ажлын төлөвлөгөөг батлах санал хураалтыг техникийн нөхцөл байдлын улмаас дараагийн хуралдаанаар явуулахаар хойшлуулав.

	Хуралдаан 45 минут үргэлжилж, 7 гишүүнээс 6 гишүүн хүрэлцэн ирж, 85.7 хувийн ирцтэйгээр 15 цаг 10 минутад өндөрлөв.

	Тэмдэглэлтэй танилцсан:
	ХҮНД ҮЙЛДВЭРЛЭЛИЙН ДЭД
ХОРООНЫ ДАРГА                                                                  Г.ТЭМҮҮЛЭН
	
	Тэмдэглэл хөтөлсөн: 
	ХУРАЛДААНЫ ТЭМДЭГЛЭЛ ХӨТЛӨХ
АЛБАНЫ ШИНЖЭЭЧ                                                               П.МЯДАГМАА




МОНГОЛ УЛСЫН ИХ ХУРЛЫН 2021 ОНЫ ХАВРЫН ЭЭЛЖИТ ЧУУЛГАНЫ ХҮНД ҮЙЛДВЭРЛЭЛИЙН ДЭД ХОРООНЫ 3 ДУГААР САРЫН 24-НЫ ӨДӨР /ЛХАГВА ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Г.Тэмүүлэн: Та бүхэнд энэ өдрийн мэндийг хүргэе. Өнөөдөр Хүнд үйлдвэрлэлийн хөгжлийн дэд хорооны хуралдаан болоход бэлэн боллоо. Тэгэхээр бид бүхэн бас цар тахлын онцгой нөхцөл байдалтай уялдуулж улсын онцгой комиссоос өгсөн үүрэг даалгавар чиглэлийн дагуу бол бас энэ онцгой нөхцөлд өнөөдрийн Хүнд үйлдвэрлэлийн хөгжлийн дэд хорооны хуралдааныг бол хийж байна. Цахимаар болоод танхимаар бол гишүүд оролцож байгаа. Та бүхэнд юуны өмнө дэд хорооны хуралдаанд оролцож байгаа гишүүдийн ирцийг бол танилцуулъя. Танхимаар миний бие Тэмүүлэн, цахимаар бол Цогт-Очирын Анандбазар гишүүн, Нанзадын Наранбаатар гишүүн, Төмөртогоогийн Энхтүвшин гишүүн, Одонгийн Цогтгэрэл гишүүд бол бас өнөөдөр цахимаар өнөөдрийн хуралдаанд оролцож байна. Чойжилсүрэн гишүүн болон Туваан гишүүд албан ажлын шаардлагаар чөлөөтэй байгааг та бүхэндээ мэдэгдэх байна. 

Ингээд өнөөдрийн хуралдааныг эхүүлэхэд ирцийг танилцууллаа. Ингээд нийт оролцох ёстой гишүүдээс дэд хорооны гишүүдийн 71.4 хувь нь оролцсоноор өнөөдрийн хуралдааныг нээснийг та бүхэндээ мэдэгдье. 

Та бүхэнд юуны өмнө дэд хорооны хуралдаанаар хэлэлцэх асуудлыг танилцуулъя. 

1.Хүнд үйлдвэрлэлийн салбарын талаарх мэдээллийг энэ асуудлыг хариуцсан манай салбарын яам болох Уул уурхай, хүнд үйлдвэрийн яамны сайд болон холбогдох газрын дарга нар холбогдох танилцуулга мэдээллийг та бүхэнд хийнэ. Ойролцоогоор 15-20 минутад багтаан хүнд үйлдвэрийн салбарын талаарх мэдээллийг хийж энэ салбарт тулгамдаж байгаа асуудлууд болон цаашид авах арга хэмжээний талаар бас Засгийн газрын зүгээс баримталж байгаа бодлого чиглэлийн талаар танилцуулга, мэдээллийг бол хийх болно. 

Хоёр дахь асуудлын хүрээнд бол Хүнд үйлдвэрлэлийн хөгжлийн дэд хорооны 2021 онд хийх ажлын төлөвлөгөөний төслийг бас та бүхэндээ танилцуулж үүгээрээ батлуулах бас төлөвлөгөөтэй байгаа. Үүнтэй холбогдуулж, дэд хорооны зүгээс нэн яаралтай ойрын хугацаанд бид нар бас энэ бизнесийн орчинг сайжруулах хөрөнгө оруулалтын таатай нөхцөлийг бүрдүүлэх, хүнд үйлдвэрлэлийн чиглэлээр үйл ажиллагаа явуулж байгаа үндэсний болон дотоодын аж ахуйн нэгжүүдэд дэмжлэг үзүүлэх чиглэлээр бол хэд хэдэн хууль, тогтоомж эрх зүйн орчныг бүрдүүлэх шаардлага байна гэж харж байгаа. Үүнтэй холбогдуулж хоёр тогтоолын төслийг одоо бас дэд хорооны даргын хувиар боловсруулсан. Энийг бол та бүхэнд товчхон байдлаар танилцуулаад ер нь энэ асуудалтай холбогдуулж манай дэд хорооны гишүүд маань хэд хэдэн чиглэлээр хуваагдаж ажиллах тодорхой энэ тогтоолын төсөлтэй холбогдуулж тооцоо судалгааг хийх тухайн одоо тогтоолыг илүү нарийвчилж гаргах шаардлага бол байна гэж харж байгаа. 

Тэгэхээр бол ерөнхий одоо Дэд хорооны төлөвлөгөөгөөр дараагийн хуралдаанаар буюу ирэх 2 долоо хоногийн хугацаанд багтаж хоёр газрын тосны боловсруулах үйлдвэр болон газрын тосны эрэл хайгуулыг эрчимжүүлэх чиглэлээр тогтоолын төслийг эцэслэн батлах. Мөн одоо хүнд үйлдвэрлэлийн чиглэлээр одоо дэмжлэг үзүүлэх тогтоолын төслийг батлах шаардлагатай байна гэж харж байгаа. Тэгэхээр бид бүгдийн хувьд энэ Монгол Улсыг аж үйлдвэржүүлэх, эдийн засгийн чадавхыг дээшлүүлэх энэ талаар бол анхаарч ажиллах үндсэн үүрэгтэй. Энэ хүрээндээ бол энэ хоёр гол тогтоолын төслийг бид нар энэ хаврын чуулганаар Байнгын хорооны түвшинд мөн хэрэв шаардлагатай тохиолдолд бол хүнд үйлдвэрлэлийн хөгжлийг дэмжих энэ тогтоолын төслийг Улсын Их Хурлаар оруулж батлуулах шаардлага бол байна гэж үзэж байгаа. Ингээд хэлэлцэх асуудлаа та бүхэнд бас товчхон танилцууллаа. 

Хэлэлцэх асуудал дээр өөр саналтай гишүүд байна уу. Цахимаар оролцож байгаа гишүүд маань саналтай бол гараа өргөөрэй. 

Тэгвэл цахимаар оролцож байгаа гишүүдээс хэлэлцэх асуудлаар гаргах санал бол алга байна. ингээд хэлэлцэх асуудлаа үүгээр баталъя. 

Ингээд хэлэлцэх асуудалдаа оръё. 

Нэгдүгээр асуудал. Хүнд үйлдвэрлэлийн салбарын талаарх мэдээллийг Уул уурхай хүнд, үйлдвэрийн дэд сайд Батнайрамдал бол танилцуулгыг хийнэ. 

Та бүхэнд хүрэлцэн ирсэн Засгийн газрын ажлын хэсгийг танилцуулъя. Уул уурхай, хүнд үйлдвэрийн дэд сайд Батнайрамдал, Уул уурхай, хүнд үйлдвэрийн яамны Хүнд үйлдвэрлэлийн яамны Хүнд үйлдвэрлэлийн бодлогын газрын дарга Даваадорж, Уул уурхай хүнд үйлдвэрийн яамны Хүнд үйлдвэрлэлийн бодлогын газрын дэд бүтцийн хэлтсийн дарга Сүхбат нар өнөөдрийн хуралдаанд танхимаар бас оролцож байна. 

Ингээд Батнайрамдал сайд танилцуулга, мэдээллээ хийе. 

О.Батнайрамдал: Та бүхэндээ энэ өдрийн мэндийг хүргэе. Та бүхэнд перзинтац очсон байх гэж бодож байна. Перзинтацын 2  дугаар слайд руу орох юм бол хүнд үйлдвэрийн салбарын бодлогын баримт бичгийн хувьд бид нар аваад үзэх юм бол Алсын хараа 20-50 Монгол Улсын урт хугацааны хөгжлийн бодлогод аж үйлдвэрийн салбарыг, хүнд үйлдвэрийн салбарыг цаашдаа хэрхэн хөгжүүлэх вэ. Мөн 2015 онд Улсын Их Хурлаас баталсан төрөөс аж үйлдвэрийн талаар баримтлах бодлого мөн Засгийн газраас 2020-2024 онд хэрэгжүүлэх үйл ажиллагааны хөтөлбөр, мөн 2019 онд Засгийн газраас баталсан Хүнд үйлдвэрийн хөгжлийн үндэсний хөтөлбөрүүд маань ерөнхийдөө бол бидний хүнд үйлдвэрийн салбарын бодлогын баримт бичгийн цөмд нь бол тооцогддог. 

Ер нь уул уурхай хүнд үйлдвэрийн салбарыг бид нар ингээд түүхэн мөчлөгийг нь аваад үзэх юм бол 1990-2020 он хүртэл сүүлийн 30 жил бол ерөнхийдөө уул уурхай хүнд үйлдвэрийн салбарын хувьд аваад үзэх юм бол энэ олборлолтын үе шат байсан. Энэ үе шатын хувьд бол бид нэлээд томоохон ордуудыг ашиглалтад оруулж Оюу толгой, Эрдэнэс Тавантолгой, Монголын дотоодын нийт бүтээгдэхүүний 25 хүртэл хувийг нь эзлэхээр хэмжээний хөгжсөн байгаад байна. Тэгэхээр дараагийн 30  жилээ бид нар аваад үзэхээр ерөөсөө ирээдүйд хүнд үйлдвэрийн салбарыг аж үйлдвэрийн салбарыг цаашаа яаж хэрхэн хөгжүүлэх вэ гээд аваад үзэх юм бол одоо Алсын хараа 2050 дээр бол маш ойлгомжтой арав, арван жилийн мөчлөгөөр бол тусгаад өгсөн байгаа. 

Тэгэхээр ялангуяа эдийн засгийн тэргүүлэх 6 салбарыг нийтэд нь бол боловсруулалтын салбар орсон байгаа. Тэгэхээр энэ боловсруулалтын түвшинг хэрхэн ахиулж, аж үйлдвэржилтийн үе шат руу одоо шилжин орох вэ. Үүнтэй холбогдуулж манай Засгийн газрын ялангуяа уул уурхай хүнд үйлдвэрийн үйл ажиллагааны яамны үйл ажиллагааны хөтөлбөр маань уялдаж орсон байгаа юм. 

Тэгэхээр урт хугацааны хөгжлийн бодлого дээрээ ч гэсэн энэ хүнд үйлдвэрийг ямар цогцолбор барьж хэрхэн хөгжүүлэх вэ гэдэг тал дээр бол ойлгомжтой зааж өгсөн байдаг. Энэ дээр зэсийн баяжмал боловсруулах үйлдвэр. Нефть хими, кокос хийн металлургийн үйлдвэр үйлдвэр, нүүрс угаах ган төмөрлөг, жонш алт цэвэршүүлэх гэх мэт үйлдвэрүүдийг бас тусгаж өгсөн байгаа. 

Тэр Засгийн газрын үйл ажиллагааны дараагийн 4 жилийн мөрийн хөтөлбөртөө яг хүнд үйлдвэрлэлийн чиглэлээр туссан 4 заалтыг аваад үзэх юм бол хар төмөрлөгийн кокос ширэм шууд ангижруулах төмрийн үйлдвэрлэл Дархан-Уул, Орхон, Дорноговь аймагт хөгжүүлнэ гэсэн заалт байгаа. Үнэт металлыг цэвэршүүлэх үйлдвэрийг барьж байгуулна. Мөн Эрдэнэт үйлдвэрийг түшиглэн үйлдвэр технологийн парк байгуулна. Энэхүү паркийн хүрээнд бол зэсийн баяжмал боловсруулах үйлдвэр мөн исэлдсэн хүдрээр нуруулдан уусах технологиор дотоодын зэс үйлдвэрлэх үйлдвэр байгуулна. Мөн Оюутолгойн ордыг түшиглэн Зэсийн баяжмал боловсруулах үйлдвэр байгуулах ажлыг эхэлнэ гэсэн заалтууд бол ер нь орсон байгаа. 

Тэгэхээр аж үйлдвэрийн энэхүү салбарыг нь статистик талаас нь ингээд аваад үзэх юм бол боловсруулах хүнд үйлдвэрийн салбар маань статистик талаасаа ч гэсэн ер нь асуудалтай байдаг юм билээ. Яг Үндэсний статистикийн хорооноос гаргаж байгаа мэдээлэл дээр ерөнхийдөө аж үйлдвэрийн салбар тэр дотор нь хөнгөн хүнд нь ерөнхийдөө бүгдээрээ орсон. Тэгэхээр энэ дээр бид нар Үндэсний статистикийн хороотой ч гэсэн хамтарч ажиллаад яг хүнд үйлдвэрийн салбарын статистик нь яг юу байдаг юм байна. 

Тэгэхээр энэ мэдээллийг гаргахаар ажиллаж байгаа. Ерөнхийд нь ингээд тэндээс нь бид нар дотроос нь бодоод аваад үзэх юм бол одоогоор бол ДНБ-ний 3.3 хувийг эзэлдэг юм билээ. Мөн хүнд үйлдвэрийн салбарын голлох бүтээгдэхүүнийг бас ингээд аваад үзэх юм бол өнөөдөр Монгол Улсын хэмжээнд бол нүүрсний шахмал түлш байгаа. Мөн арматур одоо ган бөмбөлөгтэй холбоотой металл цувимал металл бэлдмэл мөн дотоодын зэс үйлдвэрлэж байгаатай холбоотой дотоодын зэсийн үйлдвэрлэл мөн үүнээс гаргаж авч байгаа цахилгаан утас гэх мэт голлох бүтээгдэхүүн дотор одоогоор хүнд үйлдвэрийн салбар маань эргэлдэж байгаа. 

Тэгэхээр энэхүү салбарын одоо өнөөгийн байдлыг нь бас ингээд нэг статистик талаасаа ч гэсэн мэдээлэл дутмаг байгаагаас бид нар ашигт малтмал газрын тосны газартайгаа хамтдаа ер нь салбарын өнөөгийн нөхцөл байдал яг ямар байгаа юм. Хэдэн аж ахуйн нэгжүүд үйл ажиллагаагаа явуулж байгаа чиглэлээр бол судалгаа явуулсан. Ихэнхтэй нь бол уулзаж утсаар ярьж бүх мэдээллийг нь авсан. Нийтдээ 90 орчим аж ахуйн нэгж байгаагаас 56 орчим нь бол үйл ажиллагаагаа явуулж байгаа. Чиглэлүүд нь бол өнгөт төмөрлөг, хар төмөрлөг машин тоног төхөөрөмжийн үйлдвэрлэл, нүүрс химийн үйлдвэр, үйлдвэрлэл технологийн парк чиглэлээр бол байдаг юм билээ. 

Хүнд үйлдвэрийн салбарт тэр дундаа зэс дотор бидний хамгийн хэрэгжүүлэхэд зорьж байгаа нэг үйлдвэр бол зэсийн баяжмал боловсруулах үйлдвэр. Нэг ёсондоо Эрдэнэтийг түшиглэн үйлдвэр технологийн паркийн хүрээнд зэсийн баяжмал боловсруулах үйлдвэр барих төсөл байгаа. Тэгэхээр энэ маань жилд нэг 124 мянган тонн дотоодын зэс үйлдвэрлэх чадвартай үйлдвэрийг 2025 онд ашиглалтад оруулахаар зорин ажиллаж байгаа. 

Тэгэхээр та бүхэн нийт детальчилсан статистикийг нь бол дэлгэцнээс харж байгаа.Тэгэхээр Эрдэнэтийн гарч ирж байгаа тэр концентрацийг одоо баяжуулаад 99.99 хувийн сорьцтой катодын зэс үйлдвэрлэх. Тэгэхээр Эрдэнэт дээр сүүлийн 40 жил үүссэн. 40  жил бид нар Эрдэнэтийн баяжмал үйлдвэрлэсэн тэр хүний нөөц, тэр дараагийн шатанд гаргаж энэ зэсийн баяжмал боловсруулах үйлдвэр бол зайлшгүй баригдах ёстой. Үүнийгээ бол үйлдвэр технологийн паркийн хүрээнд барина гэж төсөөлж байгаа. 

Нуруулдан уусгах технологиор дотоодын зэс үйлдвэрлэл энэ маань Эрдэнэт үйлдвэрийн исэлдсэн болон бага агуулгатай хүдрийг нуруулдан уусгах технологиор боловсруулж жилд 10 мянган тонн дотоодын зэс үйлдвэрлэх үйлдвэрийг ашиглалтад оруулъя гэж байгаа юм. Тэгэхээр ер нь бол бид ачит эрдэм нь бол 6-10 мянга орчим дотоодын зэс бол жилд  үйлдвэрлэдэг. Эрдэнэт үйлдвэрийн энэ нуруулдан уусах технологиор боловсруулах 10 мянган тонн дотоодын зэс үйлдвэрлэх үйлдвэр ашиглалтад орох юм бол нийтдээ 15-20 мянган тонн дотоодын зэс үйлдвэрлэх боломжтой болно. Тэгээд мэдээж одоо тэр дотоодын зэсийг ашиглаад дагалдан жижиг үйлдвэрүүд бас гарч ирэх тийм боломжтой байгаа. 

Тэгэхээр дараагийнх нь бол Оюутолгойн зэсийн баяжмал боловсруулах үйлдвэр. Энэ бол мэдээж Оюутолгойн одоо зэсийн баяжмалыг дотооддоо боловсруулан дотоодын зэс үйлдвэрлэх экспортын орлогоо нэмэгдүүлэх зорилготой томоохон төсөл байгаа. 

Ерөнхийдөө зэсийг бид нар энэ үйлдвэрүүдээ бүгдийг нь оруулаад том зургаар нь аваад үзэх юм бол өнөөдөр бид нар яг хаана байгаа билээ. 2025 онд яг хаана очихыг зорьж байгааг та бүхэнд харуулсан байгаа. Тэгэхээр өнөөдрийн байдлаар бол яах вэ Эрдэнэт, Оюутолойгоос бид нар 1.4 сая тоннын зэсийн баяжмал одоо экспортоор гаргаж байгаа. Катодын зэс бол 2020 оны эцсээр бол 9.6 мянган тонн катодын зэс гаргаж баяжмалаасаа бол 1.8 тэрбум. Катодын зэсээс бол 60 сая хүрэхгүй орлого бол оруулдаг. Бид нар энэхүү үйлдвэрүүдийг ашиглалтад оруулснаараа 2025 онд бол катодын зэсийн үйлдвэрлэлээ бол 152 мянган тонн хүргэе. Тэгэхээр энэ маань дор хаяж 1 тэрбум долларын орлого оруулах тийм үйлдвэрлэл бий болно гэж бид тооцоолж байгаа. 

Дараагийн нэг өнгөт металл дотор байгаа үйлдвэр бол үнэт металл цэвэршүүлэх үйлдвэр. Энэ бол Засгийн газрын үйл ажиллагааны 2020-2024  оны үйл ажиллагааны хөтөлбөрт туссан. Тэгэхээр энэхүү төслийн хувьд бол урд нь Казакстаны Симбат Инжиниринг гээд компанитай цэвэршүүлэх үйлдвэр Монголд байгуулагдахаар 50 тонн хүртэл хүчин чадалтай үйлдвэр байгуулахаар явж байсан. Гэхдээ энэ дээр нэлээд судалгаа хийгээд үзэхээр энэ тухайн ТЭЗҮ-ээр нь бол шаардлагатай хөрөнгө оруулалт нь бол 82 сая доллар шаардахаар бидний хувьд бол бусад цэвэршүүлэх үйлдвэрүүдтэй харьцуулаад дэлхий даяар судалгаа хийгээд үзэхээр урдах мөн Монголбанкны ч юм уу судалгааг аваад үзэхээр бол энэ нэлээд үнэтэй гэж харж байгаа.Тийм болохоор бусад ямар алтернатив хувилбарууд байж болох вэ. Тэгэхээр тэр тал дээрээ бол бид бүхэн ажиллаж байгаа. 

Дараагийн металл бол хар төмөрлөг. Хар төмөрлөгийн хүрээнд бид нар аваад үзэх юм бол хар төмөрлөг зэстэй харьцуулахад илүү дотогшоогоо чиглэсэн. Ялангуяа хар төмөрлөгөөс гаргаж авах тэр эцсийн арматур үүний дотоодын хэрэглээ бол бидэнд хангалттай байдаг. 150 мянган айлын орон сууц барих гэх мэтчилэн томоохон бүтээн байгуулалттайгаар холбоотойгоор бид нарт дотоодын хар төмөрлөгийн эцсийн бүтээгдэхүүний хэрэглээ бол байдаг. Тэгэхээр өнөөдрийн байдлаар бол яг үнэндээ бидний дан бүтээгдэхүүний дотоодын хэрэглээг аваад үзэх юм бол үйлдвэрлэл нь 6 хүрэхгүй хувьтай. Яг эцсийн бүтээгдэхүүн арматур катанкын дотоодын хэрэглээг аваад үзэх юм бол 14 орчим хувь нь л дотооддоо үйлдвэрлэдэг. Бусдыг нь бол гаднаас импортолдог гэсэн үг. 

Тэгэхээр энэ импортод бол ойролцоогоор хагас тэрбум орчим доллар урсдаг. Тэгэхээр энийгээ бид нар хэрхэн бодлогын зүгээс дэмжиж хар төмөрлөгийг хөгжүүлж илүү дотоодынхоо хэрэгцээг хангах үйлдвэрлэлийг эрчимжүүлэх вэ. Тэгэхээр тэр өнцгөөс бид нар харж байгаа. 

Энэ дээр байгаа томоохон төслүүдээс дурдах юм бол Дарханы төмөрлөгийн үйлдвэрийг дагасан Дархан, Сэлэнгийн бүсэд хар төмөрлөгийн цогцолбор барих. Тэгэхээр энэ Дарханы төмөрлөгийн үйлдвэрт дотоодынхоо гангийн хэрэглээг 30-50 хувийг хангахаар тийм 350 мянган тонн ган бүтээгдэхүүн үйлдвэрлэх хүчин чадалтай гангийн үйлдвэрийн цогцолборыг 2024 онд ашиглалтад оруулахаар зорьж Дарханы төмөрлөгийн үйлдвэртэй бол хамтарч ажиллаж байгаа. 

Энэ дээр бол сайдын тушаалаар түрүү жилийн 10  сард ажлын хэсэг гараад ажиллаж байгаа. Уг нь бас энэ дээр гангийн үйлдвэрийн төсөл маань 2024 онд ашиглалтад орох юм бол статистикийг нь та бүхэн харж болно. 1000-аад ажлын байр нэмэгдэх. Тэгээд хамгийн гол нь бас дотоодын гангийн эцсийн бүтээгдэхүүн хэрэглээний 30-50 хувийг хангах боломжтой тийм үйлдвэрлэлийн хүчин чадалтай үйлдвэр барих боломж бол энэ дээр байгаа. 

Дараагийн бас нэг дурдах ёстой төсөл бол Дорноговь аймгийн хар төмөрлөгийн цогцолбор, Болд төмөр Ерөө голын төмрийн хүдрийг дотооддоо боловсруулж ган төмөр бүтээгдэхүүн дотоодын хэрэгцээгээ хангах улмаар нэмүү өртөг шингэсэн бүтээгдэхүүн үйлдвэрлэх үйлдвэрлэлийн төсөл байгаа. Тэгэхээр энэ төслийн хувьд бол баяжуулах үйлдвэрийн барилгаа бол бараг 90 хувийн гүйцэтгэлтэй мөн гэхдээ одоо үйлдвэрлэлийнх нь одоо ТЭЗҮ бол яг хийгдэж байгаа. Гараагүй байгаа ийм төсөл байгаа. Тэгэхээр ер нь цаашдаа бид нар хүнд үйлдвэрийг хөгжүүлэхэд энэхүү үйлдвэрүүдийг төрийн дэмжлэг талаасаа ч эрх зүйн орчин бүрдүүлэх талаасаа ч тийм үү үйлдвэр паркийн технологийн хүрээнд хүнд үйлдвэрийг хөгжүүлье гэсэн бодлогоор явж байгаа. Тэгэхээр өнөөдөр үйлдвэр технологийн паркийг ерөнхийдөө аваад үзэх юм бол уул уурхай хүнд үйлдвэрийн яамнаас гэрээ байгуулж ажиллаж байгаа гурван үйлдвэр технологийн парк байдаг. Дархан үйлдвэр технологийн парк, Налайхын барилын материалын үйлдвэр технологийн парк, Эрдэнэт техно гэсэн үйлдвэр технологийн паркийн төсөл байгаа. 

Тэгэхээр нийтдээ 31 үйлдвэр энэ гурван үйлдвэр технологийн паркт бол хамаарч нийтдээ 3000 орчим ажлын байраар бол хангадаг байгаа. Энэ үйлдвэр технологийн паркийн хүрээнд Эрдэнэтийг ашиглан үйлдвэр технологийн парк байгуулах энэ хүрээндээ бидний та бүхний танилцуулсан зэсийн баяжмал боловсруулах үйлдвэр нуруулдан гаргах технологиор катодын зэс боловсруулах үйлдвэр. Засвар механикийн завод, хүхрийн хүчлийн үйлдвэр, эмульсийн тэсрэх бодисын үйлдвэр гэх мэтчилэн томоохон төслүүд нь орсон үйлдвэр технологийн парк байгуулах энэ зорилгоор одоо ажиллаж байгаа. 

Тэгэхээр эрх зүйн орчинг бид нар хэрхэн бүрдүүлэх ёстой вэ. Ялангуяа бид нар сая тэр үйлдвэр технологийн парк хүнд үйлдвэрийг цааш нь хөгжүүлэхэд бол энэ хаврын чуулганаар манай яамнаас бэлдэж оруулах гэж байгаа хоёр гол төсөл байгаа. 

Нэг нь бол  үйлдвэр технологийн паркийн эрх зүйн орчны эрх зүйн хүрээнд хуульд нь нэмэлт, өөрчлөлт оруулах тухай хууль байгаа. Тэгэхээр энэ бол 2019 онд Улсын Их Хуралд өргөн баригдсан нэмэлт, өөрчлөлт байгаа. Энэ бол Эдийн засгийн байнгын хороон дээр шилжүүлсэн байгаа юм билээ. Уг нь энийг бол энэ хавартаа үйлдвэр технологийн паркийнхаа энэ нэмэлт, өөрчлөлтийг бид нар батлуулахаар  зорьж ажиллаж байгаа. Тэгэхээр бид нарын ойлгож байгаагаар энэ үйлдвэржилтийн Байнгын хороон дээр шилжиж ирэх байх гэж ойлгож байгаа. Энэ хуулийн деталь нь бол презинтац дээрээ бас байгаа. Ерөнхийдөө хамрах хүрээнд бол үйлдвэр технологийн паркийн тухай хууль бол 2009 онд анх батлагдаж байсан. 

Тэрнээсээ хойш бараг 10-аад жил болчихлоо. Энэ дээр бол анх оруулахдаа бол илүү нөгөө хүнс, хөдөө аж ахуйн яамнаас хөнгөн үйлдвэрлэлийн талаасаа оруулсан байдаг юм билээ л дээ. Тэгэхээр одоо яг Засгийн газрын тухай хуулиас болохоороо Уул уурхай, хүнд үйлдвэрийн яамны үндсэн чиглэлд болохоороо аж үйлдвэрийн парк нь орчихсон. Тэгэхээр энэ хуультайгаа зөрчилдсөн найруулгуудыг нь бол засах ёстой болж таарч байгаа юм. Тэгэхээр хөнгөн үйлдвэрт хамаатай нь хөдөө аж ахуйн яамандаа хамаараад илүү хүнд үйлдвэрт хамаатай үйлдвэр технологийн парк нь бол Уул уурхай, хүнд үйлдвэрийн яаман дээрээ ирэхээр зохицуулалтыг бол энэ нэмэлт, өөрчлөлтөөр оруулсан байгаа. 

Мөн бас бодлогын талаасаа үйлдвэр технологийн парк байгуулахад төрийн бодлогоор яаж дэмжих юм бэ. Бас санхүүжилтийн эх үүсвэрийн талаар зохицуулалт мөн энэ дээр бол судалгааны байгууллагын нэр томьёог бас оруулах гэх мэтчилэн дагаж орж байгаа бас хэдэн заалтууд бол энд орсон байгаа юм. 

Дараагийн бас нэг хууль бол Хүнд үйлдвэрийн тухай хууль байгаа. 

Тэгэхээр Хүнд үйлдвэрийн тухай хууль, эрх зүйн орчин одоохондоо бол байхгүй байгаа. Тэгэхээр энэ бол үнэ төлбөрийн талаас бол анхдагч хууль болно гэсэн үг л дээ. Тэгэхээр одоо энэ дээр бол яамны зүгээс бол 2020 онд 10 сард ажлын хэсэг байгуулагдаад Хүнс, хөдөө аж ахуй, хөнгөн үйлдвэрийн яамнаас манай Газрын тосны газраас Үндэсний хөгжлийн газар бас эрдэмтдийг оруулсан ажлын хэсэг байгуулагдаад хуулийнхаа ямар ч байсан эхний драптыг гаргаад олон нийтэд веб сайт дээр бол тавьсан санал аваад явж байгаа. Үзэл баримтлалаа бол энэ сарын 9-нд бол Хууль зүй, дотоод хэргийн яаманд Уул уурхай, хүнд үйлдвэрийн хамтарсан тушаал үзэл баримтлалаа бол баталсан явж байгаа. Хуулийн бол ерөнхийдөө хуулийн драпт нь 6 бүлгээс бүрдсэн эхний драпт бол гарсан явж байгаа. 

Танилцуулга энэ хүрээд дууслаа. 

Г.Тэмүүлэн: Засгийн газар салбарын яамны хийсэн танилцуулга мэдээлэлтэй холбогдуулж цахимаар оролцож байгаа гишүүдээс тодруулах, лавлах асуух асуулт, санал хүсэлт байна уу. 

Цахимаар оролцож байгаа гишүүдээс одоо асуулт асууж, хариулт авах гишүүд байхгүй байна. Ингээд танилцуулга мэдээллийг хийсэнд тооцлоо. 

Одоо хоёр дахь асуудалдаа оръё. 

Хүнд үйлдвэрийн дэд хорооны 2021 онд хийх ажлын төлөвлөгөөний төсөл болон хүнд, үйлдвэрийг дэмжих газрын тос боловсруулах үйлдвэрийг дэмжих тухай тогтоолын төслүүдийг бас та бүхэнд тараасан. Цахимаар тараасан байгаа. Ингээд би энэ төслийн талаарх ерөнхий төлөвлөгөөгөө та бүхэнд бас танилцуулъя. Дэд хорооны зүгээс өнгөрсөн одоо хугацаанд тэр дундаа манай Үйлдвэрлэлийн бодлогын байнгын хорооны зүгээс энэ цар тахлын хорио цээрийн өмнөхөн ер нь бол бүх жижиг, дунд болон хүнд үйлдвэрлэлийг хөгжүүлэх энэ чиглэлээр үйл ажиллагаа явуулж байгаа аж ахуйн нэгж байгууллагуудтай уулзаж тэдгээрт тулгамдаж байгаа асуудлуудын талаарх хүндрэл бэрхшээлүүдийг бол бас авч танилцсан. Ингээд ерөнхий энэ хүнд, үйлдвэрлэлийн чиглэлээр үйл ажиллагаа явуулж байгаа болон явуулахаар төлөвлөж байгаа аж ахуйн нэгж байгууллагуудын хувьд бол бас нэг хэд хэдэн асуудлуудыг бол хөндөж гаргаж ирж тавьсан. 

Нэгдүгээрт ер нь Монгол Улсад хүнд үйлдвэрлэл хөгжихөд нэлээд хүндрэлтэй байна. Энэ өнгөрсөн цаг хугацаанд бид нар бас төрөөс дэмжих бодлогоор дэмжлэг үзүүлэх ажлыг бол орхигдуулж ирж гэдэг асуудлыг бол хөндөж тавиад байгаа. 

Хоёрт энэ бизнесийн орчин болон хөрөнгө оруулалтын энэ таатай орчин нөхцөлийг төрийн зүгээс бүрдүүлэх, хууль, эрх зүйн шинэчлэлийг хийх тэр дундаа одоо тухайн тэр барилга бүтээн байгуулалт, үйлдвэрлэлийн үйл ажиллагаатай холбоотой Газрын харилцааны тухай хууль, Барилгын тухай хууль бусад холбогдох хуулиудад бол эрх зүйн шинэчлэлийг хийх тухайн тэр хөрөнгө оруулагч болон үндэсний аж ахуйн нэгжүүдийг дэмжих энэ нөхцөлийг бол бүрдүүлэх шаардлагатай байна гэдэг асуудлуудыг бол бас хоёрт хөндөж тавьж байгаа. 

Гурав дахь үндсэн том асуудал бол ер нь зүгээр Монгол Улсад үйлдвэржилтийг бий болгох аж үйлдвэрлэлийг хөгжүүлэхэд төрөөс яг бодитойгоор энэ санхүүгийн дэмжлэг урамшуулал үзүүлж байгаа тодорхой үйлдвэрлэлийн зориулалтын зээлийг бий болгож байгаа урт хугацаатай болон бага хүүтэй, санхүүжилт, хөрөнгө оруулалтыг одоо бий болгоход дэмжлэг үзүүлсэн зүйл бол байхгүй байна. Энэ дээр бол төрөөс нэг талаасаа цогц энэ бодлогыг гаргах шаардлагатай байна гэдэг асуудлыг бол хөндөж тавиад байгаа юм. Мөн нийтлэг ер нь бол манай хүнд үйлдвэрлэл гэлтгүй мөн жижиг болон хөнгөн үйлдвэрийн чиглэлээр үйл ажиллагаа явуулж байгаа Монголд ер нь үйлдвэрлэлийг бий болгохоор зорьж байгаа бүх аж ахуйн нэгжүүдийн хувьд бол төрөөс энэ нэг үйлдвэрийг байгуулахад үйлдвэрлэлийн тоног төхөөрөмжийг Монгол Улсад импортолж оруулж ирэхэд тухайн тэр үндсэн болон техник тоног төхөөрөмж сэлбэг хэрэгсэл дээр энийг импортлоход гааль, НӨАТ-аас чөлөөлөх асуудлыг бол нийтлэхээр бол тавиад байгаа. Тэгэхээр ер нь энэ чиглэлээр бид нар бол цаашид анхаарч ажиллах бол шаардлагатай юм байна. Боловсон хүчний асуудлыг хөндөж тавих ёстой юм байна. 

Гадаадаас ажиллах хүч оруулж ирэх татах асуудлууд дээр одоо хүндрэл бэрхшээлүүдийг нь сулруулах тухайн тэр одоо чирэгдэлгүйгээр явуулах гэдэг юм уу, эсвэл одоо үндэсний их дээд сургууль болон сургалт үйлдвэрлэлийн төвүүдэд яг энэ нарийн мэргэжлийн мэргэжилтэн боловсон хүчнийг бэлтгэх чиглэлээр бол бас бид нар төрөөс зайлшгүй анхаарал хандуулж, зохицуулалт хийх бол зайлшгүй шаардлагууд байна гэдэг асуудлууд бол нэлээд нийтлэг гарч ирж байгаа. Энэ бол нийтлэгээрээ хөнгөн үйлдвэр болон хүнд үйлдвэрлэлийн чиглэлээр манай үндэсний аж ахуйн нэгжүүд бусад хөрөнгө оруулагч нарын зүгээс бол тавьж байгаа гол үндсэн асуудлууд бол байгаа. 

Нийтлэгээрээ бас нэг тавьж байгаа үндсэн том асуудал маань бол төрийн худалдан авалтад яг энэ үндэсний үйлдвэрлэгч нарыг дэмжих, давуу эрхээр эрх олгох асуудлыг тавьж өгөөч. Тэр дундаа хүнд үйлдвэрлэлийн чиглэлээр бид нар үйлдвэр байгууллаа гэхэд магадгүй тэр катодын зэсийг, магадгүй тэр гангийн үйлдвэрлэлээр бий болсон бүтээгдэхүүнийг худалдан авалтад төрийн зүгээс дэмжиж өгөөч гэдэг асуудлыг бол тавьж байгаа. Тэгээд ерөнхий нийтлэг бол бид нарын хувьд одоо төрийн зүгээс зохицуулалт хийх энэ хүнд үйлдвэрлэлийг дэмжих бодлогын чиглэлээр эрх зүйн өөрчлөлтүүдийг хийх бол зайлшгүй шаардлага байна гэж үзээд байгаа. 

Бид нар үүнтэй уялдуулж ер нь хоёр тогтоолын төслийг ирэх 2-3 долоо хоногийн хугацаанд дэд  хорооныхоо түвшинд ажлын хэсгийн гишүүд ажлаа хуваарилж хоёр тогтоолын төсөл дээр бол ажиллая гээд дэд хорооны даргын хувиар бас нэг хоёр тогтоолын төслийг та бүхэнд бас тараасан. Энэ бол нэгдүгээр асуудал маань энэ цэвэр хүнд үйлдвэрлэлийн хөгжлийг бий болгохтой холбогдуулж үйлдвэрлэлийг дэмжих үйлдвэржилтийн бодлогыг боловсронгуй болгох үүднээс ер нь цаашид бид нар энэ бизнес хөрөнгө оруулалтын таатай орчныг бий болгох үүднээс Монгол Улсын Засгийн газарт Ерөнхий сайдад чиглэл болгосон. 

Энэ тогтоолын төслийг Байнгын хорооноос бүр цаашлаад болж өгвөл Байнгын хорооны даргатай ярьж байгаад Их Хурлаас чиглэл болгосон тогтоолын төсөл гаргах нь зүйтэй юм байна гэж үзээд байгаа юм. Тэгэхээр саяын нэгдүгээрт манай энэ үйлдвэрлэгч нарт тавигдаад байгаа үндсэн томоохон асуудлууд байдаг. Эдгээрийг бол багцлаад 7, 8 асуудал болгож нийтлэг ийм томоохон асуудлууд болох хэд хэдэн асуудлуудыг бол ингэж хөндөж өгсөн. Саяын түрүүний дурдсан ажиллах хүчинтэй холбоотой асуудал, гадаадаас авах, мөн дотоодын инженер техникийн мэргэжилтэн бэлтгэх тогтолцоог бүрдүүлэх гэдэг асуудлаар бас тавьсан. Мөн барилга бүтээн байгуулалттай холбоотой газар олголтын асуудлыг төрөөс шуурхай шийдвэрлэх. Төслийн талбайг тойрсон газрыг төсөл бүрэн хэрэгжиж дуусах хүртэлх хугацаанд одоо олгохгүй байх ч гэдэг юм уу энэ эрх зүйн шинэчлэлийг бид нар Газрын тухай хууль дээр бол хийж өгөх хэрэгтэй байна гээд энэ асуудлыг бол тогтоолын төсөл нэмж тусгаж оруулсан. 

Барилга бүтээн байгуулалт энэ барьж байгуулах энэ цаг хугацаанд бол бас нэлээд хүндрэл бэрхшээлтэй асуудлууд үүсдэг нь бол энэ олон улсын норм, дүрэм, стандартыг бид нар Монголд нутагшуулах орчуулах, тухайн тэр хэрэглэх бүртгэх энэ асуудлууд бол нэлээд хүндрэлтэй байдаг. Монгол Улсын хэмжээнд тухайн тэр олон улсын норм, дүрэм стандартыг орчуулж тухайн тэр бүртгэх асуудал маань жилдээ бас 10-20 хүрэхгүй норм дүрэм стандартын хэмжээнд яригддаг нэлээд удаашралтай байдаг асуудлууд байдаг. 

Тэгэхээр магадгүй нэг том бүтээн байгуулалт, нэг том аж үйлдвэрийн паркийг бүтээн байгуулахад магадгүй хэдэн мянгаар нь норм дүрэм стандартыг нэвтрүүлэх бол шаардлага байдаг. Тэгэхээр эдгээр асуудлуудыг бид нар эрх зүйн орчныхоо хүрээнд бас шинэчлэлийг хийж тухайн тэр үйлдсэн хэлээр нь хэрэглэх бүртгэх энэ эрх зүйн тогтолцоог бол бүрдүүлэх шаардлагатай байна. Магадгүй гадаадад хийгдсэн тэр техник эдийн засгийн үндэслэл нарийвчилсан зургийг бол хүндрэл бэрхшээлгүйгээр чирэгдэлгүйгээр нутагшуулж ашигладаг хэрэглэдэг гэдэг юм уу энэ бодлогыг бол хийх хэрэгтэй байна гэдэг санал бол аж ахуйн нэгжүүдээс бас нэлээд гарч ирж байгаа. 

Эдгээр асуудлуудыг бол тусгаж өгсөн. Түрүүн ярьсан ер нь энэ үйлдвэрийн бүтээгдэхүүний өртөг зардлыг бид нар ер нь яаж бууруулахад аж ахуйн нэгжүүддээ дэмжлэг туслалцаа үзүүлэх ёстой юм бэ. Эдийн засаг төсөв, санхүү талаас нь ер нь ямар бодлогыг ер нь баримтлах ёстой юм бэ. 

Энэ асуудалтай холбогдуулж үндсэн нэгдүгээр асуудал нь импортоор авч байгаа техник, тоног төхөөрөмж эдгээр сэлбэр хэрэгслийг бол гааль, НӨАТ-аас чөлөөлөх гэдэг асуудлыг бол нийтлэгээр нь тавьж байгаа. Энэ бол зөвхөн  хүнд үйлдвэртэй холбоотой биш хүнд хөнгөн жижиг, дунд үйлдвэрийнхэн нийтээрээ өсөж байгаа асуудлууд байдаг. 

Хоёр дахь нь үйлдвэрлэлийн үйл ажиллагааг эхэлснээс хойш бүтээгдэхүүнээ гаргаад эхэлснээс хойш экспортод бүтээгдэхүүнээ нийлүүлж эхэлснээс хойш бол магадгүй тодорхой нэг эхний хоёр жилд нь гэдэг юм уу, гурван жилд нь гэдэг юм уу. Энэ экспортын бүтээгдэхүүнд тавигдах зарим татварыг бол хөнгөлөх асуудлыг ер нь төрөөс бодлогоор зохицуулбал анхаарах ёстой юм байна. Ийм бодлогыг хөнгөлөлт, чөлөөлтийг татварын урамшууллыг дэмжлэгийг бид нар бол төрөөс үзүүлж байж энэ аж ахуйн нэгжүүдээ бол ямар нэг саад чирэгдэлгүйгээр санхүүгийн ачаалал, дарамтгүйгээр энэ үйлдвэржилтийг бол бий болгох тухайн магадгүй тэр татвар төлж байх байсан барилга бүтээн байгуулалтын үедээ өгч байх урамшууллуудыг бол цэвэр үйлдвэрлэлийнхээ үйл ажиллагаанд зориулах энэ боломж болцыг бол төрөөс бүрдүүлэх нь зүйтэй юм байна гэсэн бодлогыг бол хувь хүнийхээ үүднээс үзэж байгаа. 

Нийтлэг хүсэж байгаа зүйл маань бол сүүлийн үед яригдаж байгаа зүйлийг та бүхэн мэдэж байгаа байх. 10 их наяд энэ эдийн засгийг дэмжих хөтөлбөрөөс үүнд бол 2 их наядыг нь 3 хувийн зээл гаргая. Экспортыг дэмжих бодлогыг хэрэгжүүлье гэдэг бодлогыг бол төр засгийн зүгээс гаргаад байгаа. Үүн дээр бол бид нарын хувьд бас анхаарч үзэх ёстой нэг асуудал нь бол аж ахуйн нэгжүүд дээр бид нар хамгийн түрүүнд эрэмбэлж үзэх ёстой юм байна. Зохицуулалт хийх ёстой юм байна. Эрэмбэлж энэ зээл олголтыг бол хийх ёстой юм байна. Магадгүй хамгийн их нэмүү өртөг шингээх хамгийн их үйлдвэрлэлийг дэмжих энэ салбар дээр бол бид нар түлхүү энэ зээлийг олгох асуудлыг яримаар байна гэдэг асуудлыг бол энэ тогтоолын төсөлд бас оруулж өгсөн. 

Тэгэхээр яг энэ хүнд үйлдвэрлэлийн чиглэлээр үйл ажиллагаа явуулах аж ахуйн нэгжүүд болон тухайн тэр төсөлд төрөөс ерөөсөө үйлдвэрлэлийн зориулалттай зээлийг бий болгох асуудлыг ер нь Их Хурлаас тогтоол болгож гаргаж тавья. Засгийн газарт санал болгоё. Дотоодын магадгүй үүгээр бол дотоодын банкны зээлийн хүүг нь бууруулах зээлийн эргэн төлөлтийн хугацааг уртасгах гэдэг юм уу. Урт хугацаандаа ханшийн эрсдэлээс хамгаалах цогц бодлого бол бид нарт хөрөнгө оруулагч нарт, үндэсний аж ахуйн нэгжүүдэд бол хэрэгтэй байна гэдэг үндсэн дээр энэ зүйл заалтыг бол тусгаж өгсөн. Тэгэхээр ерөнхий энэ асуудлыг бол бид нарийвчилж илүү судлах хэрэгтэй байгаад байгаа. Ямар ч цар хүрээнд саяын тэр хөнгөлөлт, чөлөөлөлт дэмжлэгийг үзүүлэх ёстой юм бэ. 

Ерөнхий энэ тухайн тэр тогтоол, хууль тогтоолын маань хэрэгжих хамрах хүрээ, хугацаа маань бас ямар хүрээнд байх ёстой гэдэг юм уу эдгээр асуудлуудаар бас нарийвчилж судалж үзэх мэргэжлийн байгууллагууд салбарын яам одоо энэ чиглэлээр. Үйл ажиллагаа явуулж байгаа аж ахуйн нэгж байгууллагуудтай ахиж нарийвчилж судлах энэ шаардлагууд бол байна гэж харж байгаа. Тэгэхээр үүнтэй уялдуулж ер нь энэ манай Дэд хорооноос 2021 онд хэрэгжүүлэх энэ ажлыг ерөнхий төлөвлөгөөг бол боловсруулсан. Та бүхэн гар дээрээ бас тавиад харж байгаа байх. 

Нэг, хоёр дугаар асуудал бол цэвэр газрын тосны эрэл хайгуулыг эрчимжүүлэхтэй холбоотой асуудлууд байгаа. Тэгэхээр бид нар энэнтэй холбогдуулж газрын тосны боловсруулах үйлдвэр одоо 2025 онд баригдахтай холбогдуулж тухайн тэр газрын тосны түүхий эдийн хангамжийн нөөцийг бүрдүүлэх, тогтвортой хангамжийг бий болгох үүднээс тодорхой энэ үндэсний аж ахуйн нэгжүүдээ дэмжих тухайн газрын тос боловсруулах үйлдвэрийг ойролцоо байршилд эрэл хайгуул хийж байгаа үндэсний аж ахуйн нэгжүүдэд тодорхой одоо магадгүй дэмжлэг урамшуулал олгох гэдэг юм уу, өмнө байгуулсан бүтээгдэхүүн авах гэрээнүүд дээр тавигдсан нөхцөлүүдийг магадгүй эргэн харах энэ асуудлыг ч гэсэн зайлшгүй шаардлагатай гэж хараад байгаа юм. Тэгэхээр энэ үндсэн дээр бол бид нар эрх зүйн орчиндоо тодорхой хууль тогтоол тогтоомжийг бол гаргах хэрэгтэй юм байна. Эхний хоёр ажлыг бол бас энэ чиглэлээр ажиллая гэж манай Наранбаатар гишүүн, Энхтүвшин гишүүдийг бол голлож хариуцаж ажиллаач гэсэн байдлаар бол энэ ажлын хэсгийн төлөвлөгөөнд оруулсан. 

Гурав, дөрөв, тав дахь асуудлууд маань бол цэвэр энэ хүнд үйлдвэрийн салбарын эрх зүйн орчинтой холбоотой. Энэ талаар бид нар тодорхой эрх зүйн орчныг боловсронгуй болгох чиглэлээр холбогдох төрийн байгууллага болон хувийн хэвшлийнхэнтэй уулзалт хэлэлцүүлэг хийж тогтоолынхоо төслийг эцэслэх мөн цаашлаад Засгийн газраас тун удахгүй оруулж ирэх гэж байгаа. Хүнд үйлдвэрийн хөгжлийг дэмжих тухай хууль болон одоо үйлдвэр технологийн паркийн эрх зүйн байдлын тухай хууль дээр бол бас бид нар анхаарч ажиллах тухайн тэр хууль дээр тусгах асуудлуудыг нарийвчилж үзэх энэ шаардлагууд бол байна. Салбарын байгууллагуудтай хэлэлцүүлгийг удаа дараа хийх шаардлага байна. 

Энэ асуудлаар бол манай Чойжилсүрэн гишүүн Туваан гишүүн, Цогтгэрэл, Анандбазар, Наранбаатар гишүүдийг бол хуваарилж бол бас төлөвлөгөөнд оруулсан. Тэгэхээр ер нь ирэх энэ хаврын чуулганаар манай Хүнд үйлдвэрлэлийн дэд хороо болон Үйлдвэржилтийн бодлогын байнгын хорооноос эдгээр асуудлуудаар анхаарч шаардлагатай дэмжлэг туслалцааг нь анхаарч төрөөс шаардлагатай дэмжлэг туслалцааг нь эрх зүйн орчныг бүрдүүлэх хүрээнд бол хийж ажиллая гэсэн төлөвлөгөөтэйгөөр энэ ерөнхий төлөвлөгөөг бол боловсруулаад та бүхэнд бас танилцуулж байгаа юм. Ингээд ерөнхий төлөвлөгөөтэй холбогдуулж манай ажлын хэсэг мөн одоо манай. Дэд хорооны гишүүдийн зүгээс Улсын Их Хурлын гишүүдийн зүгээс асуух тодруулах лавлах зүйлүүд байна уу. 

Тодорхой санал гаргах гишүүд байна уу? Тэгвэл гишүүдийн нэрсийг бүртгэж авъя. Цахимаар оролцож байгаа гишүүдээс санал хэлэх, санал гаргах гишүүд байна уу? Манай ажлын албаныхан нягтлаад өгөөрэй. Гишүүдэд байхгүй байна. Тэгэхээр ерөнхий төлөвлөгөөгөө та бүхэнд танилцуулсан байдлаар баталъя гэсэн саналтай байна. 

Ингээд Улсын Их Хурлын Хүнд үйлдвэрлэлийн дэд хорооноос 2021 онд хэрэгжүүлэх ажлын ерөнхий төлөвлөгөөг батлах санал хураалтыг явуулъя. 

Эхний байдлаар туршилтынх. Техникийн хүндрэлтэй байдал үүсэж байх шиг байна. Гишүүд рүү залгаж сануулаарай. Санал хураалт явуулах.Техникийн бэлэн бус байдалтай холбогдуулж бас санал бүртгэгдсэнгүй ээ гэдэг саналыг бас ирүүлсэн байна. Ингээд техникийн бэлэн байдлыг хангаад санал хураалтыг явуулъя. Дэд хорооны 2021 онд хийх ажиллагааны төлөвлөгөөний төсөлтэй холбогдуулаад манай цахимаар оролцож байгаа гишүүдийн хувьд техникийн хүндрэл бэрхшээл учраад байна гэдэг асуудлыг тавьж байна. Тэгэхээр дараагийн хуралдааныг танхимаар хийж тухайн биеэр оролцож байгаа бол танхимд саналаа өгье. 

Цахимаар саналаа өгч болохгүй байна гэдэг асуудлыг тавьж байна. Тэгэхээр дараагийн хуралдаан хүртэлх төлөвлөгөө батлах санал хураалтыг хойшлуулах саналтай байна. 

Өнөөдөр бас манай дэд ажлын хэсэг манай салбарын яамны зүгээс өнөөдрийн хуралдаанд ирж оролцлоо. Ерөнхий Хүнд үйлдвэрлэлийг дэмжихтэй холбогдуулж, газрын тосны эрэл хайгуулыг нэмэгдүүлэхтэй холбогдуулж үндэсний аюулгүй байдлыг дэмжихтэй холбогдуулж бас манай салбарын яамны зүгээс холбогдох газрын дарга нарын зүгээс тодорхой нэмж хэлэх саналууд байгаа юу. Та бүхэнд бас гар дээр хоёр тогтоолын төслийг тараасан байгаа. Тэгэхээр тодорхой хоёр санал бол хэлээд мөн дараагийн хуралдаан хүртэл өөрсдийн байр суурь, саналаа бичгээр бэлтгэж ирүүлэхийг хүсэж байна. Одоо хэлэх тодорхой санал зүйлүүд байгаа юу Батнайрамдал сайд. За тэгвэл дараа нь албан ёсоор бичгээр саналаа та бүхэн бас ирүүлээрэй. Ерөнхий салбарын яамтай хамтарч дэд хорооны зүгээс холбогдох хэлэлцүүлэг уулзалтуудыг бол зохион байгуулах болно. 

Ингээд өнөөдрийн хуралдаан хаасныг мэдэгдье. 

Дууны  бичлэгээс буулгасан:
	ХУРАЛДААНЫ ТЭМДЭГЛЭЛ ХӨТЛӨХ
АЛБАНЫ ШИНЖЭЭЧ                                                                П.МЯДАГМАА

